
　〈終爲蒼生起休戀耕桑楚水濵蓋諷之也然亦終身不仕〉

宋孫勴〈志舉立節季子渉獵經史尤工詩偕兄勰從蘇軾遊節義凜然弗肯從仕臺府舉遺𨓜不應卜〉

　〈居延春谷軾榜其舍曰竹林隱居年七十無疾而逝平生著作甚冨〉胡時中〈伯正頴㧞不群從孫〉

　〈勴學逰韓子蒼門詩格精勁不屑仕進自號東蒙居士著有詩集傳世〉

元蕭士贇〈粹可號粹齋立等仲子自㓜篤學工詩與呉草廬澂友善澂常服其議論稱其觀書如法〉

　〈吏精明情僞立判著有粹齋庸言廿餘篇〉曾應龍〈時逹性剛直鄉人敬信之州長舉爲三老陳列〉

　〈民間利病切中時弊朝廷以高年耆德旌其門〉孫興禮〈慶甫篤學力行以孝友稱至元二十三年〉

　〈程御史文海薦之以疾辭後以孫貴贈松江知府〉陳原一〈榖正性行端㓗學愽才良隱居教授〉

　〈鄉族眡爲儀表以夀終以上俱見郡縣舊志〉

　瑞金　龍南〈俱亡〉

